
  2012ko iraila Nafarroako edizioa   

NAFARROAKO KAPITAL SOZIALA 500.000€ ETA 350 BAZKIDETIK GORA

Nafarroan, proiektua sortu eta sustatzen duten 350 bazkide (pertsonak, 
entitateak eta udalak) baino gehiagok, dagoeneko 500.000€ jarri dituzte 
kapital sozial gisa!

Kapital  soziala,  bazkideen  parte  hartze  moduan  ulertuta  bereziki, 
funtsezkoa da hiritargotik sortutako eta hiritargora zuzendutako proiektu 
honetan. Bazkide izateak, banka bezalako tresna finantzarioez jabetzeko 
aukera eskaintzen digu, eta baita, proiektuko pertsona guztien erabakien 
bitartez, diruari bere tresna edo baliabide posizioa berremateko aukera, 
sistema kapitalistaren logika aldatuz joango diren proiektu eraldatzaileak 
sustatzeko. 

Egun martxan dagoen integrazio prozesu honetan, non Europa mailako kreditu kooperatiba etikoa sortuko 
den,  are  garrantzitsuagoa  da  pertsona  gehiagoren  inplikazioa  lortzea,  oinarri  zabal  eta  sendoa  duen 
proiektua eratzeko.

FINANTZATURIKO PROIEKTUAK

Azken  Etikum-ean  azaltzen  genuenez,  mailegu  berria  eman  zitzaion  isolatzaile  termiko  natural  eta 
ekologikoaren  produkzioan  jarduten  den  Bioklima  Natura  enpresari.  Gaurkoan,  Fiarek  Nafarroan 
finantzatu berri dituen hiru proiekturi buruzko informazioa emango dizuegu:

Saray Elkartea: bularreko minbizia duten pertsonei 
laguntza  eta  sostengua  modu  zabalean  ematen 
dien  elkartea  da:  bularreko  minbizia  duten 
pertsonei arreta integrala, senideei arreta erraztea, 
jokaera  instituzionalak  osatzea,  sentsibilizazioa, 
etab. Fiarek 25.000 eurora bitarteko kreditu kontua 
adostu  du  Saray  Elkartearekin,  haien  bulego 
instalazio  berrien  proiektuaren  baitan. 
www.asociacionsaray.com

 

Eunate  Elkartea: entzumen  minusbaliatuen 
senideen  elkartea  Nafarroan,  haien  helburua, 
entzumen  minusbaliotasuna  duten  pertsonen  eta 
haien  senideen  eskubideak  eta  interes  globalak 
ordezkatu eta defenditzea delarik,  bai  gizartearen 
aurrean  eta  baita  Administrazio  edo  bestelako 
instituzioen aurrean. Fiarek 37.500 eurora bitarteko 
kreditu  kontua  adostu  du  Eunate  Elkartearekin, 
bere altxortegiko kudeaketarako.   www.eunate.org

Microfides: herrialde  txirotuetan  ekonomia 
sozialeko  proiektuak  sustatzea  jarduera  duen 
irabazi  asmorik  gabeko  fundazioa  da.  Hau  da, 
ekonomikoki  jasangarriak  izateaz  gain,  garapen 
soziala  eta  giza  garapena  bilatzen  duten  enpresa 
proiektuak.  Proiektu  hauen  sustapena  inbertsio 
sozialaren  bitartez,  laguntza  teknikoaren  bidez, 
pertsonal  kualifikatuarekin,  etab.  egin  daiteke. 
Inbertsio sozialerako baliabide nagusiena, herrialde 
txirotuetan  mikrokreditu  motako  maileguak 
eskaintzeko  funtsak  sortzea  da.  Mikrofidek 
Fiarerekin  100.000  euroko  mailegua  adostu  du, 
Senegalen  mikrokredituak  kudeatzeko,  bertako 
entitateek  bideratuko  dituztelarik.  Adostutako 
mailegu hau, Mikrofidesen kolaboratzaileek FIAREN 
helburu honetarako irekitako deposituekin egingo 
da efektiboa (informazio gehiago Microfidesen web 
gunean).  www.microfides.com

http://www.microfides.com/
http://www.eunate.org/
http://www.asociacionsaray.com/


INTEGRAZIO PROZESUKO HURRENGO PAUSUAK

Europa  mailako  Kreditu  Kooperatiba  Etikoa 
sortzeko  dagoeneko  martxan  dagoen  prozesu 
honetan  eman  beharreko  pausuetariko  bat,  gaur 
egun  Fiareko  bazkideak  (kapital  sozialaren 
ekarpena  egin  duzuenak,  alegia)  Europa  mailako 
Kreditu  Kooperatibako  bazkide  kooperatibistaren 
status berrira lekualdatzea da.

Datorren urtean kooperatiba bezala funtzionatzen 
hasi ahal izateko eta kooperatibaren administrazio 
kontseiluan  gure  ordezkari  izango  den  pertsona 
aukeratzeko,  partizipazioen  lekualdatzea  egiten 
hasiko  gara.  Lekualdatzea  bi  fasetan  egingo  da 
prozesu  batzuk  errazte  aldera:  lehenengo  fase 

batean,  2012 urtea  bukatu  aurretik,  300  edo 400 
pertsonen  lekualdatzea  egingo  da,  2013ko 
maiatzean  Italian  burutuko  den  bazkideen 
asambladara joateko helburuarekin, horrela Fiareri 
dagokion  eremu  geografikoa  sortzeko  eta  Banca 
Eticaren asambladan ordezkari izango den pertsona 
aukeratzeko. Pertsona hau Fiareko bazkide guztien 
artean  aukeratuko  da  aurretik.  Ondoren, 
gainontzeko  pertsonen  lekualdatzea  burutuko  da. 
Dena  den,  eman  beharreko  pausuez  informatuko 
zaituztegu dagokion momentuan. Era berean, Fiare 
Nafarroak  abenduan  urtero  bezala  egin  ohi  duen 
bazkideen  Biltzar  Nagusian  informazio  hau 
zabalduko dizuegu.

ITALIAKO BANCA POPOLARE ETICARI BURUZ GEHIAGO JAKIN NAHI DUZU?

Etorkizuneko Europa mailako 
Kreditu  Kooperatiba  Etikoa, 
Banca  Popolare  Etica  eta 
Fiarek  osatuko  dute  hasiera 
batean.  Italiako  banku etiko 
honi  buruz  zertxobait 
gehiago  ezagutzea 
interesgarritzat jo dugu.

Haien  web  gunean  irakurri  daitekeen  bezala, 
jarraitzen  duten  filosofiak  eta  Fiarek  duenak  bat 
egiten  dute:  “Banca  Ética,  banku  kolaboratzaile 
baten ideia praktikan jartzeko sortu zen, bi eragile 
hauen  arteko  elkargune  izateko:  haien  diruaren 
kudeaketa arduradun eta  kontzientearen exijentzia 
konpartitzen duten aurreztaileak, eta giza garapen 
jasangarriko  ereduaren  printzipioetan  oinarritzen 
diren ekimen sozio-ekonomikoak.”

Kooperatiba  gisa  eratua  dago (pertsona  bat  boto 
bat) eta 12 urte baino gehiago daramatza lanean. 
Hona hemen 2012ko abuztuko datu batzuk:

Bazkide kopurua 37.872
Kapital soziala 40,5 Miloi €
Aurrezkia 758 Miloi €
Finantzazioak 815 Miloi €
Finantzaturiko proiektuak 6.650

 

Aipatzekoa  da,  krisi  finantzarioa  bada  ere  (edo 
delako), haien jarduera era nabarmenean hazi dela. 
2010 eta  2011 urteen artean,  kapital  soziala  %14 
hazi da, aurrezkia %12 eta kreditua %24a. 

